
தே³வீப⁴க³வதீஸ்துதி:

இலோவாச -

தி³வ்யம் ச தே ப⁴க³வதி ப்ரதி²தம் ஸ்வரூபம்
த்³ரு’ஷ்டம் மயா ஸகலலோகஹிதாநுரூபம் ।
வந்தே³ த்வத³ங்க்⁴ரிகமலம் ஸுரஸங்க⁴ஸேவ்யம்
காமப்ரத³ம் ஜநநி சாபி விமுக்தித³ம் ச ॥ 1॥
கோ வேத்தி தேऽம்ப³ பு⁴வி மர்த்யதநுர்நிகாமம்
முஹ்யந்தி யத்ர முநயஶ்ச ஸுராஶ்ச ஸர்வே ।
ஐஶ்வர்யமேதத³கி²லம் க்ரு’பணே த³யாம் ச
த்³ரு’ஷ்ட்வைவ தே³வி ஸகலம் கில விஸ்மயோ மே ॥ 2॥
ஶம்பு⁴ர்ஹரி: கமலஜோ மக⁴வா ரவிஶ்ச
வித்தேஶவஹ்நிவருணா: பவநஶ்ச ஸோம: ।
ஜாநந்தி நைவ வஸவோऽபி ஹி தே ப்ரபா⁴வம்
பு³த்⁴யேத்கத²ம் தவ கு³ணாநகு³ணோ மநுஷ்ய:॥ 3॥
ஜாநாதி விஷ்ணுரமிதத்³யுதிரம்ப³ஸாக்ஷா-
த்த்வாம் ஸாத்த்விகீமுத³தி⁴ஜாம் ஸகலார்த²தா³ம் ச ।
கோ ராஜஸீம் ஹர உமாம் கில தாமஸீம் த்வாம்
வேதா³ம்பி³கே ந து புந: க²லு நிர்கு³ணாம் த்வாம் ॥ 4॥
க்வாஹம் ஸுமந்த³மதிரப்ரதிமப்ரபா⁴வ:

க்வாயம் தவாதிநிபுணோ மயி ஸுப்ரஸாத:³ ।
ஜாநே ப⁴வாநி சரிதம் கருணாஸமேதம்
யத்ஸேவகாம்ஶ்ச த³யஸே த்வயி பா⁴வயுக்தாந் ॥ 5॥
வ்ரு’த்தஸ்த்வயா ஹரிரஸௌ வநஜேஶயாபி
நைவாசரத்யபி முத³ம் மது⁴ஸூத³நஶ்ச ।
பாதௌ³ தவாதி³புருஷ: கில பாவகேந
க்ரு’த்வா கரோதி ச கரேண ஶுபௌ⁴ பவித்ரௌ ॥ 6॥

வாஞ்ச²த்யஹோ ஹரிரஶோக இவாதிகாமம்
பாதா³ஹதிம் ப்ரமுதி³த: புருஷ: புராண: ।
தாம் த்வம் கரோஷி ருஷிதா ப்ரணதம் ச பாதே³
த்³ரு’ஷ்ட்வா பதிம் ஸகலதே³வநுதம் ஸ்மரார்தம் ॥ 7॥
வக்ஷ:ஸ்த²லே வஸஸி தே³வி ஸதை³வ தஸ்ய
பர்யங்கவத்ஸுசரிதே விபுலேऽதிஶாந்தே ।
ஸௌதா³மிநீவ ஸுக⁴நே ஸுவிபூ⁴ஷிதே ச
கிம் தே ந வாஹநமஸௌ ஜக³தீ³ஶ்வரோऽபி ॥ 8॥
த்வம் சேஜ்ஜஹாஸி மது⁴ஸூத³நமம்ப³ கோபா-
ந்நைவார்சிதோऽபி ஸ ப⁴வேத்கில ஶக்திஹீந: ।
ப்ரத்யக்ஷமேவ புருஷம் ஸ்வஜநாஸ்த்வஜந்தி
ஶாந்தம் ஶ்ரியோஜ்ஜி²தமதீவ கு³ணைர்வியுக்தம் ॥ 9॥
ப்³ரஹ்மாத³ய:ஸுரக³ணா ந து கிம் யுவத்யோ
யே த்வத்பதா³ம்பு³ஜமஹர்நிஶமாஶ்ரயந்தி ।
மந்யே த்வயைவ விஹிதா: க²லு தே புமாம்ஸ:

கிம் வர்ணயாமி தவ ஶக்திமநந்தவீர்யே ॥ 10॥
த்வம் நாபுமாந்ந ச புமாநிதி மே விகல்போ
யாகாஸி தே³வி ஸகு³ணா நநு நிர்கு³ணா வா ।
தாம் த்வாம் நமாமி ஸததம் கில பா⁴வயுக்தோ
வாஞ்சா²மி ப⁴க்திமசலாம் த்வயி மாதரம் து ॥ 11॥
ஸூத உவாச -

இதி ஸ்துத்வா மஹீபாலோ ஜகா³ம ஶரணம் ததா³ ।
பரிதுஷ்டா த³தௌ³ தே³வீ தத்ர ஸாயுஜ்யமாத்மநி ॥ 12॥
ஸுத்³யும்நஸ்து தத: ப்ராப பத³ம் பரமகம் ஸ்தி²ரம் ।
தஸ்யா தே³வ்யா: ப்ரஸாதே³ந முநீநாமபி து³ர்லப⁴ம் ॥ 13॥
இதி ஶ்ரீமத்³தே³வீபா⁴க³வதமஹாபுராணே ப்ரத²மஸ்கந்தா⁴ந்தரக³தே
த்³வாத³ஶோऽத்⁴யாயே ஸுத்³யும்ந ஏவம் இலாக்ரு’தம் தே³வீப⁴க³வதீஸ்துதி:
ஸம்பூர்ணா ।

